
NOA 1
-
gan Catrin Roberts

Sgets yn dangos ymddiriedaeth Noa yn Nuw, ar waethaf amheuon rhai o’i gwmpas.

Cymeriadau:  Noa, Mrs Noa, Seth, Llais

Offer: offer gwnïo/gweu, ambarél

Cefndir Beiblaidd: Genesis 6:5 – 7:10

Mrs Noa yn gweu/gwnïo.  Noa yn ceisio sleifio heibio iddi.

Mrs Noa: 
Noa!  Ble wyt ti’n mynd?

Noa: (gan edrych yn euog) Allan, cariad.

Mrs Noa: 
Allan i ble?

Noa: 

Dim ond allan, cariad.

Mrs Noa: 
Dim ond allan wir!  Rwyt ti’n mynd i lawr at y cwch yna eto, yn 



dwyt?

Noa: 

Meddwl y baswn i’n gorffen ystafell yr adar heno.

Mrs Noa: 
Gorffen ystafell yr adar!  Beth am orffen ystafell dy wraig!  Mae silff yn rhydd yn y gegin ers wythnosau.  Dw i wedi bod yn disgwyl a disgwyl i ti drwsio honno i mi. A beth am y gwaith peintio yn y bathrwm?

Noa: 

Dw i ddim yn gwybod, cariad.

Mrs Noa: 
Nag wyt, dwyt ti ddim yn gwybod!!  A pam?  Achos dy fod ti’n treulio dy  amser sbâr i gyd ar y cwch gwirion yna!

Noa: 

Ond....!  

Mrs Noa: 
Paid torri ar fy nhraws i!  Ac i beth, dyna ydy’r cwestiwn. I beth?  I godi rhyw gwch mawr, a ninnau heb weld digon o ddŵr i foddi chwannen ers blynyddoedd.

Noa:

Ond.....

Mrs Noa: 
A’r gost!  Ti’n gwybod, mae Ella Jones, No 32 wedi cael carped newydd i’r lolfa.  Lliw Eden Green.  Pan welais i hi ddiwethaf yn Siop Twm Chwys dy Wyneb, dyma hi’n dweud (llais sbeitlyd) “Piti na allwch chi fwynhau ychydig o foethusrwydd yn eich henaint, ond dyna ni, mae’n siŵr eich bod chi’n arbed ar gyfer y round the world cruise yna”. Roeddwn i’n teimlo fel rhoi slap iddi hi.

Noa: 

Ond mae Duw.....

Mrs Noa: 
Mae Duw beth.....am i bawb chwerthin ar ein pen?  Wel, mae hynny’n digwydd.

Mae Duw am i ti wario pob ceiniog sy gynnon ni ar y dingy yna?  Wel, mae hynny’n digwydd hefyd.  

Mae Duw wedi cael llond bol ar bawb, ond ti a dy deulu, ac yn mynd i anfon dilyw i foddi’r byd, a dechrau o’r dechrau.  Scarcely believe, chwedl.......chwedl.....wel chwedl rhywun.  Ond no wê dw i’n mynd i symud i fyw ar y floating jungle yna!

(Seth yn dod i mewn yn dal ambarél.  Noa a Mrs Noa yn troi i edrych arno)
Seth: 
Mam! Dad! Mae’n well i chi nôl eich wellingtons.  Mae’n bwrw glaw ers oriau, ac mae’r dŵr dros y caeau yn barod.

(Mrs Noa yn edrych ar Noa, Noa yn troi i edrych ar Mrs Noa.  Pawb yn rhewi)

Llais: 

Genesis 6: 9-22

Mrs Noa: 
Seth, tyrd â’r ambarél yna i mi.  Dwi newydd gael perm.  Ond Noa, dwi’n dweud un peth wrthyt ti – dydw i ddim yn mynd i rannu llofft hefo’r un anifail. Iawn!

(exit pawb)

